
Լրացուցիչ նյութ կայքի համար

Միջնադարյան քարտեզի հիանալի օրինակ է 13-րդ դարում 
ստեղծված Էբստորֆյան քարտեզը: Այստեղ, ինչպես նմանատիպ 
այլ քարտեզներում, Երուսաղեմը գտնվում է աշխարհի կենտ-
րո նում՝ որպես քրիստոնեության ծննդավայր, իսկ արևելքը 
վերևում է, քանի որ այնտեղ է եղել Եդեմի այգին, և այնտեղ է 
ծնունդ առել մարդը: Այս քարտեզում աշխարհը, ըստ էության, 
դարձել է Քրիստոսի մարմինը: Եթե ուշադիր նայեք, ապա 

Դաս 5. Քարտեզների տեսակները և 
տարբերությունները: Արդյոք կարևո՞ր են 
քարտեզները պատմության մեջ

կտեսնեք, թե ինչպես են Քրիստոսի ձեռքերը ձգվում երկու կող-
մերով, ոտքերը ներքևում են, իսկ գլուխը՝ վերևում՝ արևելքում՝ 
Եդեմի այգու պատկերի կողքին: Երուսաղեմը նմանեցվում է 
աշխարհի պորտին և Քրիստոսի մարմնի կենտրոնին, իսկ 
ընդհանուր նկարը լցված է աստվածաշնչյան պատմությունների 
պատկերներով: Այս քարտեզը ոչ միայն բացահայտում է 
միջնադարյան աշխարհի աշխարհաքաղաքական հավատալիք-
ները, այլ նաև քրիստոնեական պատմվածքների պատկերավոր 
հանրագիտարան է:


